
śrīśuka uvāca
tasya mūladēśē triṃśadyōjanasahasrāntara āstē
yā vai kalā bhagavatastāmasī samākhyātānanta
iti sātvatīyā draṣṭṛdṛśyayōḥ saṅkarṣaṇa -
mahamityabhimānalakṣaṇaṃ yaṃ saṅkarṣaṇa -
mityācakṣatē Á Á 1 Á Á

yasyēdaṃ kṣitimaṇḍalaṃ bhagavatō’nantamūrtēḥ
sahasraśirasa ēkasminnēva śīrṣaṇi dhriyamāṇaṃ
siddhārtha iva lakṣyatē Á Á 2 Á Á

yasya ha vā idaṃ kālēnōpasañjihīrṣatō’marṣa -
viracitarucirabhramadbhruvōrantarēṇa sāṅkarṣaṇō
nāma rudra ēkādaśavyūhastryakṣastriśikhaṃ
śūlamuttambhayannudatiṣṭhat Á Á 3 Á Á

yasyāṅghrikamalayugalāruṇaviśadanakha -
maṇiṣaṇḍamaṇḍalēṣvahipatayaḥ saha
sātvatarṣabhairēkāntabhaktiyōgēnāvanamantaḥ
svavadanāni parisphuratkuṇḍalaprabhā -

maṇḍitagaṇḍasthalānyatimanōharāṇi
pramuditamanasaḥ khalu vilōkayanti Á Á 4 Á Á

yasyaiva hi nāgarājakumārya āśiṣa āśāsānā -
ścārvaṅgavalayavilasitaviśadavipuladhavalasubhaga -
rucirabhujarajatastambhēṣvagurucandanakuṅkumapaṅkānu -
lēpēnāvalimpamānāstadabhimarśanōnmathitahṛdaya -
makaradhvajāvēśaruciralalitasmitāstadanurāga -
madamuditamadavighūrṇitāruṇakaruṇāvalōkanayana -
vadanāravindaṃ savrīḍaṃ kila vilōkayanti Á Á 5 Á Á

sa ēva bhagavānanantō’nantaguṇārṇava ādidēva
upasaṃhṛtāmarṣarōṣavēgō lōkānāṃ svastaya
āstē Á Á 6 Á Á

dhyāyamānaḥ surāsurōragasiddhagandharvavidyādhara -
munigaṇairanavaratamadamuditavikṛtavihvalalōcanaḥ
sulalitamukharikāmṛtēnāpyāyamānaḥ svapārṣada -
vibudhayūthapatīnaparimlānarāganavatulasikāmōda -
madhvāsavēna mādyanmadhukaravrātamadhuragītaśriyaṃ
vaijayantīṃ svāṃ vanamālāṃ nīlavāsā ēkakuṇḍalō
halakakudi kṛtasubhagasundarabhujō bhagavā -
nmāhēndrō vāraṇēndra iva kāñcanīṃ kakṣāmudāralīlō
bibharti Á Á 7 Á Á

ya ēṣa ēvamanuśrutō dhyāyamānō mumukṣūṇāmanādi -
kālakarmavāsanāgrathitamavidyāmayaṃ hṛdayagranthiṃ
sattvarajastamōmayamantarhṛdayaṃ gata āśu nirbhinatti

tasyānubhāvān bhagavān svāyambhuvō nāradaḥ saha
tumburuṇā sabhāyāṃ brahmaṇaḥ saṃślōkayāmāsa Á Á 8 Á Á

utpattisthitilayahētavō’sya kalpāḥ
sattvādyāḥ prakṛtiguṇā yadīkṣayā’’san Á

yadrūpaṃ dhruvamakṛtaṃ yadēkamātman
nānādhātkathamu ha vēda tasya vartma Á Á 9 Á Á

mūrtiṃ naḥ purukṛpayā babhāra sattvaṃ
saṃśuddhaṃ sadasadidaṃ vibhāti yatra Á

yallīlāṃ mṛgapatirādadē’navadyā -
mādātuṃ svajanamanāṃsyudāravīryaḥ Á Á 10 Á Á

yannāma śrutamanukīrtayēdakasmā -
dārtō vā yadi patitaḥ pralambhanādvā Á

hantyaṃhaḥ sapadi nṛṇāmaśēṣamanyaṃ
kaṃ śēṣādbhagavata āśrayēnmumukṣuḥ Á Á 11 Á Á

mūrdhanyarpitamaṇuvatsahasramūrdhnō
bhūgōlaṃ sagirisaritsamudrasattvam Á

ānantyādanimitavikramasya bhūmnaḥ
kō vīryāṇyadhigaṇayētsahasrajihvaḥ Á Á 12 Á Á

ēvamprabhāvō bhagavānanantō
durantavīryōruguṇānubhāvaḥ Á

mūlē rasāyāḥ sthita ātmatantrō
yō līlayā kṣmāṃ sthitayē bibharti Á Á 13 Á Á

ētā hyēvēha nṛbhirupagantavyā gatayō yathā -
karmavinirmitā yathōpadēśamanuvarṇitāḥ kāmān
kāmayamānaiḥ Á Á 14 Á Á

ētāvatīrhi rājan puṃsaḥ pravṛttilakṣaṇasya dharmasya
vipākagataya uccāvacā visadṛśā yathāpraśnaṃ
vyācakhyē kimanyatkathayāma iti Á Á 15 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

pañcamaskandhē bhūvivaravidhyupavarṇanaṃ nāma

pañcaviṃśō’dhyāyaḥ Á Á

